
Ilinniartut sulisunik suleqatigisartakkanillu pitsaasumik
kiffartuussillutik ikiuukkusuttut

Digitalinngortitsinermut Aqutsisoqarfik Ilinniartunik ikiuuttarfitsinni ikiortitut
sulisussarsiorpoq. Namminersorlutik Oqartussat allaffeqarfiinik tamanik qarasaasianut
tunngasunik ikorfartuisoqartarpoq.
Illiunerpit suleqatinnut IT-nut tunngasunik ajornartorsiortoqartillugu qungujullutit - aamma
ulapikkaluaraangavilluunniit - ikiuussinnaasoq, taamaassimappat illit ujarpatsigit.
Digitalinngortitsinermut Aqutsisoqarfik Namminersorlutik Oqartussani ilaatigullu avataanit
suleqatinut pisortallu oqartussaannut allanut ikorfartuillunilu ikiuuttarpoq -
sullissisinnaasullu amerlanerit pisariaqartippavut.

Kikkuuvugut?
Digitalinngortitsinermut Aqutsisoqarfik inuiaqatigiit kalaallit digitalikkut siunissami
isumannaatsuunissaannut tikkuussisuuvoq aamma digitalikkut aaqqiissutit
isumannaatsuunissaannut, assigiissarneqarnissaannut inerisarneqarnissaannullu
siuttuulluni. Digitalinngortitsinermut Aqutsisoqarfimmi Kalaallit Nunaata
digitalinngorsarnissaanik, Namminersorlutillu Oqartussat IT-qarneratigut ingerlatsineq
suliaraavut.
Taamaalilluni IT-mik attaveqaatitsinni innuttaasunut nammineq sullinnissaannut
aaqqiissutinik allannguinernik aamma qarasaasianik, oqarasuaatinik angallattakkanik il.il.
ingerlatsillutalu suliarisarpagut, taamaalillunilu suliassat assigiinngiiaartuussapput.
Aqutsisoqarfimmi suleqatigiit 30-t missaanniippugut, suleqatigiiginnanngilagut, aammali
suliassaqarfiit assigiinngitsut aqqusaarlugit ikioqatigiittarluta.
Suleqatissarput tassaassaaq:
Pitsaasumik isumaqarluni sullissiniartoq•
Suleqatigiinnermut pikkorissoq – inunnut ilisarisimasannut inunnullu
naapissimanngisannut

•

Piumassuseqarluartoq – aamma naak suliassat amerliartortuaraluartut•
Nutaanik ilikkagaqarusuttoq inunnillu nutaanik naapitserusuttoq•
Immaqa siornatigut IT-supportitut misilittagaqartoq suliassanik takkussuuttunik
suliarinnittartunut aamma sukumiinerusumik sullissisunut toqqaannartumik
aallartissinnaasoq.

•

Suliassatit ilaatigut tassaapput:
Maskiinanik nutaanik ikkussuineq•
Atuisunngortitsineq•
Uppernarsaatinik suliaqarneq•
Kortinik isissutissanik tunniussineq•
Ajortittunik ujaasineq•
Suleqatinik avataaniillu siunnersortinik suleqateqarneq•
Toqqorsivimmik aqutsineq•
Allarpassuillu•

…taakku tamarmik Kalaallit Nunaanni suliffeqarfimmi annerpaamiipput.

Imaattuussasutit naatsorsuutigaarput:
Aaqqissuussamik uppernarsaasersuinermillu sulinermik iluarinnittoq•
Sunik tamanik takunnissinnaaneq annaanngikkaluarlugu suliassaqarfinni assigiinngitsuni
suleqatigiinnik suleqatiginnissinnaasoq

•

Saaffiginnittunut tamanut ikiuussinnaasoq – aamma saaffiginnissutaannik•



tigusisinnaasoq suleqammullu eqqortumut ikiuussinnaasumut innersuussilluni
Suleqatinut anguniakkatsinnullu tunniusimasoq•
Kalaallisut, danskisut tuluttullu oqalussinnaallutillu allassinnaasutit•

Misilittagaqannginnerit nangaassutigeqinagu, ilinniarnissamut sapiissuseqarnerit
piumassuseqarnerillu pigigukkit naammappoq.

Neqeroorutigaavut
• Suliffeqarfimmi ineriartorneq  – sulinermi inuttullu – ulluinnarni ilaatillugit 
• Suleqatit suliassamik ataatsimoornermillu pimoorussisut

Akissarsiat atorfeqarnermilu atugassarititaasut
Sapaatip akunneranut nalunaaquttap akunneri qassiussanersut ingerlaavartumik
isumaqatigiissutigineqartassapput, taamaattorli sapaatip akunneranut nalunaaquttap
akunneri tallimaniit quliusarnissaat naatsorsuutigaavut. Sulinngiffeqarnerup nalaani il.il.
nalunaaquttap akunneri amerlanerutinnissaat periarfissaassaaq.
Akissarsianut atorfinitsitsinermullu atugassarititaasut atorfinitsitaanerup nalaani
Namminersorlutik Oqartussat atorfinittussallu kattuffiata akornanni isumaqatigiissutit
atuuttut naapertorlugit ingerlanneqassapput.

Ineqarneq
Atorfimmut atasumik inissaqartitsisoqanngilaq. Qinnuteqartup Namminersorlutik
Oqartussani atorfeqarnini aqqutigalugu sulisutut ineqareeruni sulisutut inissiamik
innersuussivigineqarnissamut pisinnaatitaaffini pigiinnassavaa. Sulisutut inigisaq
atorfeqarnermut atavoq, atorfeqarunnaarnermilu qimanneqartussaassalluni.

Qinnuteqaat oqaloqatiginninnissallu
Qinnuteqarnissamut killigititaq: 31. december 2026. Ingerlaavartumik oqaloqatiginninnerit
ingerlatissavagut, naleqquttumillu nassaariarutta atorfinitsitsissalluta. Sapinngisamik
piaartumik atorfinissaatit - utaqqisinnaavatsigilli.
Qinnuteqaat, CV, ilinniakkanut pikkorissarnernullu uppernarsaatit, kiisalu allagaatit
attuumassutillit “Qinnuteqaat nassiuguk” toorlugu nassiunneqassapput. e-mail-ikkut
qinnuteqaatinik tigusineq ajorpugut.

Annertunerusumik paasisaqarusuppit?
Atorfik pillugu paasissutissat sukumiinerusut suleqatigiinni aqutsisumut René Broberg
saaffiginninnikkut pissarsiarineqarsinnaapput oqa. +299 34 58 90, rebr@nanoq.gl
imaluunniit IT-mi pisortamut Nicolai Ramskov Galamba, oqa. +299 48 21 21, e-mail:
nrg@nanoq.gl

Naalakkersuisut pillugit
Unammilligassanik ujartuiguit aamma sulinikkut ulluinnarnut sunniuteqarnissat
siunissamillu ilusilersuinissat kajumiffigigukku Namminersorlutik Oqartussani
atorfininnissat ilinnut tulluuppoq.
Akisussaaffeqarusunnerunissaq aamma suliatigut piginnaaneqarnissaq, pisunik
misissueqqissaartuunissat, kiisalu sulisut akornanni allannguisoqarnissaanut
piareersimalluartuunissat naatsorsuutigaarput. Tamatuma saniatigut ulluinnat
ilusilersornissaannut piginnaaneqarnissat sulianillu ilisimasaqartuunissat
pingaartipparput.
Namminersorlutik Oqartussat Qitiusumik Allaffissuaqarpoq, 650-it sinnerlugit,
naalakkersuisoqarfinnut assigiinngitsunut agguarsimasunik sulisulimmik, kiisalu avataani
immikkoortortat arlalippassuupput. Sulisut 2500-t sinnerlugit amerlassuseqartunut
Namminersorlutik Oqartussanut attuumassuteqarpugut. Qitiusumik Allaffeqarfiup
suliassai tassaapput, Naalakkersuisut aalajangernissaannut tutsuiginartumik

tunngavissinissaat aamma naalakkersuinikkut aalajangikkat piviusunngortinnissaasa
qulakkeernissaat.
Namminersorlutik Oqartussat pillugit annertunerusumik atuagaqarsinnaavutit, uani:
http://www.naalakkersuisut.gl

